
schmarveglia ad empeara gl'ustier, tgea quei vegi da muntar. «Mo quei
e ils nos schurnaliers, ca vignian a tschagna.» Igl signur sa quietescha.
Dantant riva avant la tgea en viturin easter cun ena granda tgargia
tarment butschegns. Agn que moment datel gl'ustier ad als umens

ena anzena. Quels saglian vei a fermen igl signur agl viturin. Lura
earvin Pen butschegn suainter l'oter a tgattan agn perfinadegn en

morder. Eis ferman tuts a datten allura sura ds alla dertgira. —
Antras la si malizia erel gl'ustier gnia da sasalvar, mo igl pover calgêr
veva stuia pearder la si veta.

Igl pardicant cugl cuzêr.

Davigl eran ils nos pardicants anc betga aschi sabis sco

ozilgi; mo eis vevan era bdga tantas scolas, sco quels dad uss,

schiglio Eis naven me en per mains tier en pardicant vigl capavel,

per emprender empo da liger a scriver a magari empo lategn. Mo
perquei faschevin tuttegna stupents priedis, gnevan nador cun pleds, ca

devan giau sco marteals seis cors dils pover putgiants. (La gliat nava
da lez tains er anc a priedi.) A betga me far priedi savevin, eis faschevan

ear sez igl pur, sajevan, raschlaven a manaven fagn da stad, a stiv-

gevan bagn ear enqual priedi culla folsch aintaman. A sch'els s'ambli-
davan enqualgea empo, sch'e quei da perdunar, in sa piglver betga
far duas lavurs an-enea. Ascheia vevel ear que pover schani sa cum-

blido, ca nava cugl cuzêr se dias seia canzla. Sto degi easser egn da

Mathon, a sarä probavel ear la verdat.
Sco gl'e gnia raquinto a mei, sajevel eba ena sonda sera avant

l'uraziun ora la Prada, sainza sapartertger ved quella. Matern ch'el

veva agl tgea igl priedi da l'oter gi. Insumma, cunenea odel tutgand
ig! sens d'uraziun, fiera la folsch velä a curra all' anguscha cugl cuzêr

segl tgil aint a seia canzla. Pudess cumprender, sco quei ha fatg «tar-

ling, tarlac» ainda basdgia a seia canzla, sco la gliat sgnuflava a

scogl pover schani e sto mal, cul e vagnia tier sasez.

La mort nera.
Agn Schons duevan easser antras la «pesta» mortas or bunameng

tut las vischnancas. Igl raquintan anc vd a na dalla mort nera.

1.

Se Mathon eria ear la pesta. Quels da Mathon stuevan manar ils

morts gio Ziran a satarar eis lä. Igl caluster da Mathon de easser ia

enea gio gl' Plan Curtgegn a ver clamo giau a quel da Ziran:
«Tgeava lung a tgeava lö,
GTe mort nov cugl meas quino!»

2.

Quels da Lohn manaven ear gio Ziran ils morts. En gi erin er
is cun ena tgargia. Sut la vischnanca vevin pears egn, cun d'ir gio
d'en riaven. Eis tgattan betg' adagur egl a van anavant. Cugl turnan,
vezin igl um pears sasand giau segl rieven a fimand la pipa!

3.

Quels da Clugen (Clugin) navan da lez tains ear cun suma. Ena
daman cugl vutan ir, manca en cumpogn. Eis van a clamar el. La
dunna vean seia faneastra a gi, ch'igl seas um stetti betga bagn. —
Eis van. — La sera, cur ch'els turnan, el igl cumpogn schon sataro.

4.

A Lohn deia la pesta easser stada fitg terribla. Igl mureva giau
gliat, ch'igl era ena sgrischur. Da que tains vivevan a Lohn dus frars
ad ena sora culla schlatta Clopath. Cur la pesta e vegnida, en' ils dus

frars fugis ora Valoja (aclas da Lohn). La sora e stada agn
vischnanca. Mintgagi purtavla segl olt da Sumapunt, no' ch'in va oragio
Valoja, damaglear als frars. Eis vegnevan lura aintasei a prende-
van egl. Quegl e ia en tains. En gi ela nuta vegnida la sora. Ils frars
en turnos a Valoja. Igl savund ad igl tearz gi veani' ear betg. Qua
sentemin ils frars a gin Pegn a l'oter: «Mo tgi sa, scha la sora e forza
morta? Nus lagn ir giau agn vischnanca, vomigl scogl' vut.» Eis van

giau a tgattan la sora morta agn tgea. La vischnanca era tut morf or.
— Ils dus frars en dentant mitschgeas, han samarido a radetg sei

puspe la vischnanca da Lohn. Anc oz han ils blears da Lohn la schlatta

Clopath. Qud de easser ena tgosa vera.
Egn dils frars e ear mort, a l'oter era suld ple a Lohn. El ha

radetg sei la vischnanca da nievmeng.

Vischnancas ca existan betga ple.
l.

La vischnanca da Donath era da vigl davains gl' ual, da Bargias,
als pros numnos oz «Clis Scarsuir». Avant pocs onns deni anc ver
via en gatter lä cun da far veia. En um leva prender sei igl gatter ad

